
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆիանանսների նախարարություն
	23.09.2024թ.

	
	Թիվ  01/9-1/19859-2024

	Ձեր 06.09.2024թ. N ԳՍ/23.1/28694-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է ՀՀ 2024թ. պետական բյուջեով 1004 ծրագրի «12002. Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար ենթակառուցվածքների և բնակելի տների կառուցում» միջոցառման գծով նախատեսված գումարից 23,375.8 հազ. դրամը վերաբաշխել՝  1049 ծրագրի «11003. Հայաստանի Հանրապետությունում հսկիչ սարքերի (թվային տախոգրաֆի) համակարգի կարգավորում» միջոցառմանը:
Այդ կապակցությամբ առկա են ներքոհիշյալ դիտարկումները.
1. Նախագծով առաջարկվում է 1049 ծրագրի 11003 միջոցառմանը ուղղել 23.4 մլն դրամ (արդյունքում միջոցառման գծով նախատեսված գումարը կկազմի 43.4 մլն դրամ, ներառյալ ՀՀ 2024թ. պետական բյուջեով այդ նպատակով նախատեսված 20.0 մլն դրամը)՝ ՀՀ տարածքում թվային տախոգրաֆի քարտերի պատրաստման և թվային տախոգրաֆի համակարգի պահպանման ծառայությունների մատուցման նպատակով 20.08.2024թ. կնքված հնգամյա պայմանագրի շրջանակներում՝ պայմանագրի գնից (360.0 հազար եվրո) որպես կանխավճար (մինչև 102.2 հազար եվրո կամ պայմանագրի արժեքի 28.4%-ը) գումարը հայտարարված մրցույթում հաղթող ճանաչված ընկերության բանկային հաշվին փոխանցելու նպատակով։ Այս կապակցությամբ հայտնում ենք հետևյալը.
Վերը նշված պայմանագրով նախատեսված ծառայությունների մատուցումն իրականացվում է այդ նպատակով ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման միջոցով, իսկ պայմանագիրը լուծվում է, եթե այն կնքելու օրվան հաջորդող վեց ամսվա ընթացքում այդ նպատակով պայմանագրի կատարման համար ֆինանսական միջոցներ չեն նախատեսվում: Նկատի ունենալով, որ վերը նշված միջոցառման գծով ՀՀ 2025թ. պետական բյուջեի նախագծով նախատեսվել է 51.5 մլն դրամ, առաջարկում ենք հարցը կարգավորել 2025թ-ին՝ վերը նշված գումարի շրջանակներում (քանի որ պայմանագրով նախատեսված վեց ամսվա ժամկետը լրանում է 20.02.2024թ.), իսկ նվազեցվող միջոցառման գծով գնահատված խնայողությունների արդյունքում նվազեցվող գումարն ուղղել ՀՀ կառավարության պահուստային ֆոնդ։





































Հակառակ պարագայում (դրա անհնարինության դեպքում) ՀՀ 2025թ. պետական բյուջեի նախագծով այդ նպատակով նախատեսված գումարի չափը վերանայման անհրաժեշտություն ունի, մասնավորապես՝ այն նախատեսելով 64.5 հազար եվրոին համարժեք շուրջ 27.7 մլն դրամ ((360.0-102.2)*429/4 տարի)։
	





























-Չի ընդունվել,
Հայաստանի Հանրապետությունը 2006 թվականի մարտի 23-ին վավերացրել է «Միջազգային ավտոճանապարհային փոխադրումներ կատարող տրանսպորտային միջոցների անձնակազմի աշխատանքի մասին» եվրոպական համաձայնագիրը, որի պահանջներին համապատասխան 2011 թվականից Հայաստանի Հանրապետությունում ներդրվել և գործարկվել է թվային տախոգրաֆի համակարգը։ 
	Տախոգրաֆի քարտերի արտադրության գործընթացն իրականացնում էր Արժեթղթերի արտադրության լեհական ֆաբրիկա «ՊՎՊՎ» ԲԸ-ն։ Ընկերության հետ կնքված պայմանագրային պարտավորությունների ավարտից հետո Տարածքային կառավարման և ենթակառուցվածքների նախարարությունը 2020-2022 թվականների ընթացքում թվային տախոգրաֆի քարտերի պատրաստման ծառայությունների ձեռքբերման նպատակով կազմակերպել է մի շարք միջազգային մրցույթներ, որոնք չեն կայացել հաղթողի կողմից «Գնումների մասին» ՀՀ օրենքի պահանջները խախտելու պատճառով։ 
	Փաստացի 2020 թվականից Տարածքային կառավարման և ենթակառուցվածքների նախարարությունը ՀՀ կառավարության 10․03․2011թ․ N 231-Ն որոշման պահանջներին համապատասխան չի կարողանում ապահովել տախոգրաֆի քարտերի տրամադրման գործընթացը։ 
2024թվականին կայացած գնման գործընթացի մրցույթի արդյունքում հաղթող է ճանաչվել Ին Գրուպ ֆրանսիական ընկերությունը, որի հետ կնքված պայմանագրային պարտավորությունների չկատարման դեպքում ընկերությունը կհրաժարվի տախոգրաֆի համակարգի սպասարկման ծառայության մատուցումից։ Թվային տախոգրաֆի քարտերի արրտադրության համար անհրաժեշտ անվտանգության բանալիները փոխանցվել է նշված ընկերությանը, որը նույնպես բարդ գործընթաց է։ Նոր մրցույթ հայտարարելու դեպքում մեծ հավանակություն կա, որ դրական արդյունք չի լինի, քանիի որ ՀՀ-ում տախոգրաֆի քարտերի պահանջարկը շատ փոքր է և ոլորտում գորրծունեություն իրականացնող միջազգային ընկերությունների համար հետաքրքրություն չի ներկայացնում, իսկ հայկական ընկերություններ չկան, որոնք ապահովում են Տախոնետ համակարգի հետ կապը։  
	Բացի այդ՝ թվային տախոգրաֆի համակարգի ապահովման պահանջները սահմանված են նաև ՀՀ վարչապետի 01.06.2019թ. թիվ 666-Լ որոշմամբ հաստատված ՍԵՊԱ ճանապարհային քարտեզի «Տրանսպորտ» բաժնի 25-րդ,26-րդ,27-րդ և 29-րդ կետերով, որոնց կատարման ապահովումը ՀՀ-ի կողմից ստանձնած պարտավորությունն է:

-Չի ընդունվել, 
քանի որ առաջարկը հակասում է կողմերի միջև կնքված  պայմանագրի դրույթներին։ 

	2. ՀՀ բարձր տեխնոլոգիական արդյունաբերության նախարարություն 
	04.12.2024թ.

	
	Թիվ  01/16․1/10087-2024

	Ի պատասխան Ձեր 2024 թվականի դեկտեմբերի 4-ի թիվ ԴԽ/23.1/39310-2024 գրության՝ հայտնում եմ, որ ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն առաջարկություններ և առարկություններ չունի։
	

-Ընդունվել է ի գիտություն

